
Кириш. Ўзбекистон Республикаси мустақил бўлган кундан бошлаб жадал 

ривожланиш, давлат ва ижтимоий ҳаётининг барча соҳаларини тубдан 

ўзгартириш, бозор муносабатига ўзига хос йўлдан ва босқичма-босқич ўтиш 

тамойилини тутди. 

Таъкидлаш жоизки, Республикамизда халқ хўжалигини ривожлантириш ва 

модернизация қилиш мақсадида давлатимиз томонидан самарали ислоҳотлар 

ўтказиб келинмоқда.  

Республикамизда машина деталларининг ресурсини ортишига эришиш 

мақсадида пайвандлаш материаллари, технологиялари ва пайванд қатлам 

хоссаларини такомиллаштириш чора-тадбирлари амалга оширилмоқда. 

Машиналарни таъмирлашда таннарх структурасининг 60...70% и эҳтиёт 

қисмлар сотиб олишга қилинадиган харажатларни ташкил этади. Янги эҳтиёт 

қисмлар эса бозор иқтисоди шароитида нархларнинг ортиб кетиши натижасида 

ҳам танқислигича қолмоқда. 

Машиналарни таъмирлаш таннархини камайтиришнинг асосий йўли эҳтиёт 

қисмларга қилинадиган харажатларни камайтиришдан иборат. Бунга 

машиналарни қисмларга ажратиш ва деталларнинг нуқсонларини аниқлаш 

ишларини ақл ва тежам билан амалга ошириш орқали қисман эришиш мумкин. 

Тормоз барабанини қайта тиклаш учун электродлар таҳлили ва 

тадқиқоти. 

Тормоз барабанини қайта тиклаш технологиясининг самарадорлигини 

таъминлаш учун пайвандлаб қопланган қатламнинг қаттиқлиги, ейилишга 

чидамлилиги ва пайвандлаш мустаҳкамлиги каби кўрсаткичлари янги деталнинг 

шу кўрсаткичларидан анча юқори бўлиши керак. Бу кўрсаткичлар асосан 

пайвандлаш материалининг таркиби, структураси ва физик-механик хоссаларига 

боғлиқ бўлади. Шунинг учун биз пайвандлаб қоплаш материалини танлаш 

мақсадида пайвандлаш материали сифатида Республикамизда қўлланилиб 

келаётган АНО-4, УОНИ 13/45 электродлари, ҳмда Республикамизга олиб 

келинадиган ЦЧ-4, Т-590 каби электродларни ейилган деталларни қайта тиклаш 

истиқболини аниқлаш устида тадқиқотлар олиб бордим. 

http://www.newjournal.org/

Олиб борилган тадқиқот шуни кўрсатдики, қўйилган вазифани бажариш учун 

танлаб олинган электродларнинг таркиби ва физик-механик хоссалари 

ўрганилди ва улар ясси юзали металл намуналарнинг юзасига пайвандлаб 

қоплаб, пайвандланган қатламнинг таркиби, структураси, қаттиқлиги, абразив 

ейилишга чидамлилиги ва пайвандлаш мустаҳкамлиги кабилар ўрганилди.   

Маълумки, абразив ейилиш шароитида ишловчи деталларнинг ишчи юзалари 

асосан кварц қуми ва ишчи органдан қирқилиб чиққан металл заррачасига 

ишқаланиши натижасида ейилади. Шунинг учун пайвандлаб қопланган қатлам 

таркибида қаттиқлиги ва таъсир кучига қарши тура оладиган элемент ёки унинг 

қотишмаси керакли миқдорда мавжуд бўлса, у абразив ейилишга чидамли 

бўлади. Шу нуқтаи-назардан биз танлаб олинган электродларнинг таркибига 

эътибор бердим.  

Электродларнинг кимёвий таркиби 

1-жадвал 

Электрод маркаси 
Материалнинг кимёвий таркиби 

С Si Mn P S Cr Mo V Cu В Fe 

Т-590 3,2 1,2 1,2 - - 25,0 - - - 1,0 Қолгани 

ЦЧ-4 0,15 0,40 1,0 0,030 0,030 - - 9,50 - - Қолгани 

УОНИ-13/45 0,12 0,18 0,35 0,03 0,03 - - - - - Қолгани 

АНО-4 0,12 0,25 0,25 0,045 0,04 - - - - - Қолгани 

 

Жадвалдан кўриниб турибдики, абразив ейилиш шароити учун етарли 

миқдордаги қаттиқ қотишмали таркибга Т-590 маркали электрод эга экан. 

Қолган электродлар бундай таркибга эга эмас экан.  

Қоплама электродларнинг геометрик ўлчамлари ва пайвандлаш учун 

тавсия этилган ток кучи 

2-жадвал 

Электрод маркаси Диаметр,мм Узунлиги, мм Ток кучи, А 

Т-590 
4,0 450 200-220 

5,0 450 250-270 

ЦЧ-4 

3,0 450 60-80 

4,0 450 90-120 

5,0 450 150-190 

УОНИ-13/45 

3,0 450 100-130 

4,0 450 160-210 

5,0 450 220-280 

6,0 450 260-320 

АНО-4 
3,0 450 90-140 

4,0 450 160-220 

http://www.newjournal.org/

5,0 450 170-260 

6,0 450 220-290 

 

 

Электродларни пайвандлашдан олинган пайванд қатламнинг ўртача 

қаттиқлиги 

3-жадвал 

Электрод 

маркаси 
Т- 590 ЦЧ-4 УОНИ-13/45 АНО-4 

Қаттиқлик HRC 55-61 27-35 18-25 15-25 

 

Юқорида келтирилган электродларни пайвандлаб қопланган металл 

намуналар тадқиқотчилар томонидан ишлаб чиқилган қуруқ қумда абразив 

ишқаланиш шароитида синашга мулҳалланган махсус қурилмада синовдан 

ўтказилди.  Намуналар ишқаланиш машинасида 10 соат давомида 3 кг юк остида 

синовдан ўтказилди.  

Синов натижалари қуйидаги диаграммада келтирилган. 

 

 
1-расм. Электродлар маркаларига қараб пайвандлаб қопланган   

намуналарнинг ейилиш миқдорлари. 

Хулоса 

1. Тажрибалардан кўриниб турибдики Т-590 маркали электрод билан 

қопланган намунанинг ейилиши синовда қатнашган бошқа 

электродларнинг ейилиш миқдоридан 4-7 марта камлигини кўрсатди. 

